
Ibmel rakista du.
Dastgo nuft læ Ibmel rakistani 

mailme, atte son addi su barnes, 
dam aidno, vai juokkehaš, gutte 
su ala osko, i galga lapput, mutto 
agalag ællem oaggot. Joh. 8 , 16.

Mutto Ibmel Sajeta rakisvuoda 
min vuostai daggobokte, atte Kri­
stus jami min oudast, go mi ain 
læimek suddolagak. Itom. 5, 8.

Dast læ rakisvuotta, æp atte 
mi læp rakistam Ibmel, mutto atte 
son læ rakistam ja  saddim su 
barne soabatam diti min suddoid. 
1 Joh. 4, 10.

Lækgo don snddodam?

I gavdnu oktage vauhurskes, 
i oktage. Rom. 8 , 10.

Buokak læk suddodam ja  sist 
vaillo Ibmel gudne. Rom. 3, 23.

Jos mi cælkkep mi æp læk 
suddodam, de dakkap mi su giele- 
8en, ja su sadne i læk min siste. 
1 Joh. 1, 10.

Don satak iaddat bestnjnvvnt.

Osko dam Hærra Jesus ala, de 
don gaddak bestujuvvut. Ap. dag. 
16, 31.

Dat læ oskotatte sadne ja olles 
dokkalaä vuostaivalddujuvvut, atte 
Jesus Kristus bodi maibmai bæstem 
diti suddolagai, gæi gaskast mon 
læm stuoremus. 1 Tim. 1, 15.

Dastgo Jesus læ boattam oc- 
caru ja bæstem diti dam, mi læ 
lappum. Luk. 19, 10 .

Jesus, Ibmel barne varra, but- 
testa  min buok suddost. 1 Joh. 
1, 7.

Oca Hærra dam bale go son 
gavdnu, ravka su dam boddo go 
son læ lakka. Es. 55, 6 .

Odne, go di gullabetet su jiena, 
de allet buoSšodatte vairaoidæđek. 
Ebr. 3, 15.

Manditi skierbmobetet di goab- 
bašak belidi ? Jos Hærra læ Ib­
mel, de vagjolepet su mielde. 
1 Gon. 18, 21.

Gæða, mon læm odne ouddan- 
divvom ællem ja  dam buore, jab­
mem ja dam baha, de vallje dal 
ællem. 1 Mos. 30, 15.

Osko ja æle.

Dat, gutte gulla mu sane ja 
osko sudnji, gutte mu læ saddim, 
sust læ agalas ællem, ige boade 
dubmoi, mutto læ mannam jab- 
memest ællemi. Joh. 5, 24.

Dam, gutte boatta mu lusa, im 
aigo mon hoiggadet olgus. Joh. 
6, 37.

Su varra golgai 
du oudast.

Go dat bæggalmas italianalaš 
friavuođa-asatægje Garibalđi læi 
muttom bæive doallamen soatte- 
harjetusaid su soaldatiguim, botte 
si ovta savccagæeCe guovddo, gi 
oroi læme sagga morrašest,

Gaðalđaga ala, mi sust vailoi, 
vastedi baiman, atte okta su rakis 
savcain læi eritboattam.

Baiman tapa ja  moraš savea 
bagjel manai nuft vaibmoi Gari- 
baldi, a tte  son gočoi su soaldatid 
algget occat dam. Ja  vela songe 
je§ algi occagoattet savea. Go

moadde dimo legje manuam rnacce 
soaldatak fast ovta nubbe maŋest 
ruoktot ja  rnuittalegje, atte buok 
maid si occe savea diti læi duä- 
sa». Mai^emusta legje buokak 
maccam ruoktot, ærebgo Garibaldi 
jes. Si vurdde ja vurdde su guk­
kes aige; mutto de vimag oidne 
si gukken ovta s,uoivanasa; dat 
læi Garibaldi. Sou bodi savcain, 
laidededin dam varrogasat, ja go 
baiman aieai savea, šađđai soa 
stuora illoi.

Go dak ærak dastamar]riela§ 
aicce, atte Garibaldi nubbe gietta 
læi varranaga, Cilggi son jes, atte  
son i sattam hæittet occamest 
savea ouddalgo læi gavdnam dam. 
Son gavnai dam sorrum gidda ulloi 
duokkai muttom bastelis rniesta- 
gidi, ja  go son galgai oaggot dam 
luovos, fertti son naketet gieda 
miestagi sisa; mutto dak Cuggi- 
jegje su gieda havidi.

Daddeke, savcca læi gagjujuv 
vum.

*

Mi manaimek buokak vilda- 
nassi dego savcak, mi joraimek 
gutteg geidnosæmek; mutto Hærra 
divti min værredagoid dæivvaŧ 
su. Es. 53, 6.

Jesus manai jabmemi bæstem 
diti min; son jami maidai du ou­
dast, gutte logak dam. Su varra 
golgai su gallost, giedain, julgin, 
sidost, obba su rumaš šaddai sar- 
jeduvvut, su vaibmo cuvkkijuvvui 
ruosšamuora alde. Du o u d a s t ,  
m u  o u d a s t  gillai dat varaidægje 
Ibmel labbes. Son i sæstam mai- 
dege buktem diti dam lappum 
savea fast elloi, mi læi hævvanæme 
suddo ja mailme bastelis miestagi 
sisa.

Jesus sarji siste gavnak don 
dalkastusa, su varra læ buttestam 
buok du suđđovælge, nuft atte 
don d a i  satak saddat fria olinuš, 
oajgot rafhe ja  ilo,- agala§ ællem 
ja  audogasvuoda osko bokte du 
bæstad Jesus ala.

Ja don, oabba ja  viellja, gutte 
læk gavdnam ja  oamastam buok 
daid burid, maid Jesus adda, ja 
oskok jecad læt Tbmel mannan, 
læge aio nanosla§ ja biso aio su 
særvvevuođast. Rokkadala, atte 
Ibmel du bæivalagat varjal erit- 
gaööamest ja  boattemest ouđeš 
mailmalaš dillai.

LikkolaS læ dat siello, gutte 
læ gavdnam bestujume Jesus vara 
bokte.

juvvujek aivefal friadatolaS vekin, 
addaldagaignim. Gal 'dasa'galgga 
læt olio oaffaruššam sikke navcain 
ja obmudagain; mutto go Ibmel 
algga likkatet vaimoid, de dat læ 
ilolaS oaidnet, moft vække golgga- 
goatta sisa buok guovloin.

Atte friagirkko mišsonast. læk 
juokke aiggai ollo olgusgolok
erinoamal dam divras aige læ

Friagirkko 
Saineaednain-miSsona.

Maid di lepet dakkam okti 
daina mu. uccemus vieljaidi, 
lepet dakkaui mu vuostai. 
Matt. 25, 40.

Forstander (friagirkkobäppa) L. 
D y b ,  gutte assa Flekkefjord gav­
pugest, læ goccom mu doalvvot 
jeöas rakis vieljalaš dærvuođaiđ 
»Nuorttanaste* cada buok samidi. 
Mon jakam mangas samin dovddek 
su persovnalajat; ænaS oasse goit 
læk gullam su birra. Son læ hui 
§iega rakislaä ja ælie ibmelbalo- 
las olmai, gutte aio læ adnam 
samid ja  Sameædnam rakisen. Su 
yaimolaš savaldak læmaâ damditi, 
atte  samek galggek ouğjot gullat 
dam hærvas saga Jesus birra sin 
jecasek rakis ædnegilli, nuftgo son 
maidai datto oudedet siu dilalag- 
vuoda juokke dafhost, sikke vuoi- 
ŋalağat ja  rumašlajat, mutto atte 
si vuost boadasegje morranet sin 
suddonakkarest ja  algget dovddat 
sin oappaladdam-aige.

Forstander Dyb læ friagirkko 
migšonkomite oudastolmai, ja  son 
læmaä nuftgo vuostasolmai manai- 
sida bajasrakadæme vuolde Fielm- 
vuouast, gost vaivaš, vanhemitaga 
inanak ogjuk saje ja  buorre divšo.

Friagirkko Sameædnam-miššon 
læ skappom Sameædnami guokte 
bivddisida, okta læ Gamvikast ja  
nubbe Sandvikværast, ja  ovta ma- 
naisida, mi læ Fielmavuonast.

Buokak dak sidak bajasdollu-

visses, go mi diettep, atte dast 
læk ollo barggek, olgussaddagak, 
daina moaddelagas sajin, sardne- 
dægjck, balvvalægjek sikke daina 
bajasceggijuvvum sidain Sameæd­
namest ja  æra guovloin. Daddeke, 
mon ferttim davja hæppanet særa- 

j mast go mon viggam gitet, go 
mon oainam, moft Ibmel læ fatno- 
la§ væketet juokke dafhost ja  
juokke aiggai su olbmuides ja su 
rika bargo ædnam alde. S i s t i 
v a i l o  m i k k e g e ,  g æi  b a i m a n  
H æ r r a  1 æ. Salm. ‘28, 1.

*

Mon aigom dast namatet veha§ 
manaisida birra dabe Fielmavuo­
nast. Sidast læk dal 27 mana, 
17 ganda ja  10 nieida. Si ojjuk 
buokak dast buorre div§o ja  æla- 
tusa. „Oabak“, gæk divSodek ma­
naid, læk hui šiega ja  ibmelbalo- 
las olbmuk. Manak ojjuk bæiva­
la ja t gullat Jesus birra, gutte læ 
sin buoremus usteb, ja  muttomak 
sist læk alggam rokkadallat Jesusi 
ace ja  ædne, oabai ja  vieljai ou­
dast ja  dai šiega missonustebi 
oudast, gæk læk asatam daggar 
lieggoslað sida sin diti ja  jamma- 
lagai saddijek bæivalas darbbasid.

Dat læ vaibmolikkatatte oaidnet, 
moft addaldagak sisabottek manai- 
Sidi gosi mietta min ædnam, bor- 
ramu§galvok, bikfcasak ja  æralagan 
avkalaS dingak. Mutto gal dat 
darbaSuvvujek, ja  mi læp gitevaja 
buokaidi, gæk saddijek galvoid 
manaisidi. — Mi æp sate ollaset 
gitet Ibmel sn buorrevnoda oudast 
min vuostai bæivalajat. —

Mu vaimolaš savaldak l æ : Ib­
mel buristsivdnedekus friagirkko 
Sameædnam-miššona hærvas dago 
stuora vaddesvuodai vuolde ja min 
rakis mišSonustebid. juokke guov- 
lost. Dat læ stuora arbmo-doai- 
matus si læk ojgom Ibmelest. Ja  
mon savam Ibmel buristsivdnadusa 
maidai Sameæđnam-mišðon uste-

bidi olgobælde friagirkko, g>-st dak 
ain lejjek. Si be njek maid oaj- 
jo t vaimo1 al gitosa.

M ai] em usta sadoin min mu 
same vieljai ja  oabai bælest n n 
erinoamaš vaimolaS git< s min rakis 
darolaä viilji, L. Dyb, ja  savam 
alo sudnji Ibmel armo, rafhe ja  
famo su oskaldas, mutto bui vad- 
des doaimatnsa vuolde Hærra 
vidnegardest.

Ibmel addus ain gukka ællet 
su min gaskast. Dam savvap mi 
buokak, gæk rakistep min Hærra 
Jesus.

Henr. Olsen

Medfjorast.
Dal mon fast halidtm callet min 

rakis bladåai »Nuorttanastai* nuftgo- 
ravvag dam đalaš aige harrai, atte dal 
dam mailme-sonđe aige læ hui hæđa- 
laävuođak manga dafhost ja manga 
sajest, dainago divras iæ juokke dingga, 
maid olbmuk darbašek oastet Nuftgo 
dak, gæk læk nccan bivddam, si æi 
birgge dal §at væketaga. Nuft maidai 
dak, gæina læk gieddek, mak ðadđe- 
guorbbat goiko diti, đarbašek stata 
væke.

Dak bivddek, gæk hui burist læk 
bivddam, saddek dal væketet stata ja  
rika đilalaš vuoda buoređet bæivalaš 
birggemlage dafhost, vai dat šadđaâi 
dakkujuvvut min basse callag mielde. 
3 Mos. 25, 25—55.

Dærvuodak buokaidi sikke gukken 
ja lakka.

*
Dai heivid læi mist dabe Ibmel 

sane sardnedægje. Su namina læi G. 
Gjæversen, Lillesand. Son læi buorre 
sardnedet basse Callag mielde sikke 
Moses, profetai ja Kristus Jesus birra.

Dat euoggo Callujuvvum, atte mi 
æp galga tæt dušse sane gulddalægjek, 
mutto maidai dam dakkek, aiiiasep 
mi jeðamek bættet.

Mon halidivöim, atte mi buok viel- 
jak ja oabak logaäeimek Matt. 6ad ja 
6ad kapital daihe æra sajest bibalest 
ja sardnedivčimek gutteg guimidassa- 
mek Jesus nam mi.

Per Larsen Som by.

Automobilaid ædnam
fertte Jæt Amerika, go dobbe læ 
okta automobila juokke 25 assai.

Norgast læ okta automobila 
juokke 1050 assai.

Kæisar Franz Josef jabniam.
Østerrik-Ungarn kæisar, Franz 

Josef, læ dam 22 . novbr. jabmam 
lakka 87 jage boareseu.

Son læi okta daina min aige 
raddijegjin, gæn ællemgæidno læi 
dievva vuostegiedain, morra§in ja 
likkotesvuodain. Mi namatep dušše, 
atte kæisar Franz Josef dallo læ 
nokkam olmu§goddumin. Sikke su 
viellja, su dronnig, su aidno bardne 
ja  su vieljabardne ja su akka, si 
buokak læk gaððam olmusgodde- 
gieda bokte. Dasa vela bottek 
soadek ja  æra siskaldas hægjo- 
vuodak manga šlajast.

*

Østerrik-Ungarn odda kæisar 
namma læ Karl Franz Josef. Son 
læ 29 jage boares ja læ vielja­
bardne dam jabmam kæisari.

Yiessovadnevuotta Aalesundast.
Aalesunda gavpugest læ viessovad- 

nevuotta stuores. Gieskad legje 80 
akSieæigada boattam gavpugi doallam 
diti generalCoaggem ; mutto bælleoasse 
sist ferttijegje fast eritjottat, go i læm 
orromviste oaggomest.

Maidai Kristiansand gavpugest læ 
orromviessovadnevuotta stuores. Gosi 
juokke ija læk olbmuk viessovadne- 
vuođa-arrestast

Daggar dilalasvuođak læ dieđostge 
vahaglaga olbmui dærvasvutti.

21 000 belgialaä barggek
læk saddijuvvum Antwerpen gavpugest 
Tuisklandi barggam diti soattebierg- 
gasid ja æra bargo.

Dai allierta nalonaid rađđitusak, 
erinoaruaõet Frankrika, læk naggim 
tuiskalagai vuostai, go dak eritdolvvuk 
belgialað barggid Tuisklandi.

Dai ovtastattujuvvum statai raddi­
tus læ maidai naggim Tuisklanda 
vuostai dam aSe gæCeld.

Divrasaige vuostai.
Dat læ arvvalasa vuolde Troande- 

mest, atte dobbe galgga asatuvvut 
dat ordneg atte skappot laibbe-, boald- 
damuä- ja viessolaiggo-koartaid, nuftgo

dat læ dakkujuvvum Tuisklandast ja 
æra ædnamin divrasaige vuostai.

Ruotaædnamest læk asatuvvum 
jaffo- ja  sokkarkoartak.

Norga ja Tuisklanda.
Rafhalaš coavdđem orro šađdamen.

Go mi galggap dubmit dai majje- 
muš ođđasi mielde dam naggo, mi dal 
læ Norga ja Tuisklanda gaskast ja mi 
ain læ čilggijuvvutnen goabbaSak æd- 
nami bælest, de orro dat rafhalagat 
dovddujuvvumen.

Okta telegramma Stoekholmast mut­
tom Kristiania-blađđai dietta muittalet, 
atte dat tuiskalaS-darolas mæravuolaS- 
vadnas-naggo doivvujuvvu dobbe l a t  
nuftgo eielggam. Norga galgga makka 
læt nubbas tutta m su mærradusa ovta 
bælest ja nubbe bælest cajetam Tuisk­
landi dam mielaJašvuođa, atte olgus- 
fievredet dasa borramui-galvoid.

Okta stuora tuiskalaä blađđe Salla : 
Gaðaldak dam darolaš mærradusa h ar­
rai læ boattam jaskadebbo suobmani. 
Tuisklanda læ datolað guoratallat buok, 
jos fal darolaS bælest læ buorredatto.

Blađđe namata vela, atte i dat læk 
duSSefal gaðaldak mæravuolašvađnas- 
mærradusa birra, mutto maidai galvoi 
olgusfievredæme gielddema, mast Norga 
galgga læt vuollaiaddain Englanda 
dæddem bokte.

Dat tuiskala.5 olgussaddag (gesandt) 
Kristianiast læ namatam vehaä ovta 
Kristiania-blađđai sæmma a§e birra, 
mutto i æra go dam mi ouddal læ 
navketuvvum tuiskalagai bælest.

*
Nubbe bælest mi æp sate daddeke 

læt mendo doivolaga, mutto min buo- 
kai savaldak læ, atte dat gukkalaS 
naggo čovddujuvvuSi rafhalagat goab- 
baäak ædnamidi buorren.

Guollebivddo.
Dalvvebivdo birra Sameædnamest 

dast g ieskad : Hasvikast smavvavad-
nasak saiddefirmiguim læ oggom 20— 
450 kg. Sørvæ rast: okta Søita 400. 
Maa8ø a s t : 200— 600. H avøsundast:
150—300. Honningsvagest 1300 kilo 
ragjai saidek, mutto sæktevadnevuotta. 
M eham m anest: ollo divsok. Gainvi- 
kast : 400— 1200, ænai divsok. Bær- 
ra lv ag es t : 500— 1300.

Stuorasalledbivdo birra muittaluvvu

Titran guovlost : Vakkofangsta 200
mitto. 40 kruvna mittost, salttijuvvum 
70 kruvna.

Al tast læ stenggijuvvum arvo miel­
de 800 kasa sæktesalledak, ja orro 
læme doaivvagest æmbo s tæ ugge un

Betelskipa »Elieser 11« 
læ dal guođđaui Vesteraala mannani 
diti Kristiansundi, gost dat stuorasal­
ledbivdo vuolde aiggo eokkit olbmuid 
Ibmel saue birra.

Stuora ruovdđeinađelikkotesvuotta.
Dast gieskad læ Østerrikast dapa- 

tuvvam stuora ruovđdemađelikkotes- 
vuotta, aido go muttomak daina, g a k  
legje kæisar Franz Josef havddadæ- 
mest, legje mucca men ruoktot Wien 
gavpugi. Ollo olbmuk sorbmaSuvve. 
35 lika læk bajasroggujuvviim ja  200 
huvvaduvvujegje.

Norga obmudak ja sisaboatto.
Dam maijemus statistikalaå rekinä- 

stem mielde bagjel sisaboaðo ja ob- 
rnudaga min ædnamest eajeta, n a v t : 
Lignimjagest 1916—1917 læk 839,065 
værromakse, gæina iæ oktibuok bagjel 
5000 miljon kruvna (daihe 5 milliard} 
obmudak ja 1,277 miljon kruvna sisa­
boatto.

Rika obmudak læ lassanam 845 
miljon ja sisaboatto 328 miljon kruv- 
nain. — Dat læ daddeke muttom mud- 
doi rekinastujubme.

Rađđitusmoivve Englandast.
Englanda rađđitušast læ dal Sad­

dam soappa m ættoiii vuotta soattedila- 
laåvuođa dafhost.

Soatteministar Lloyd George ja  
vuostasininistar Asquit læba sisasaddiui 
gonagassi ærro-occam.

Mai]i]el muittaluvvu fast, atte Lloyd 
George læ Saddam vuostasministareiu

Darolas dampaid 
vuogjodnvY ujek.

Dak loappamættom vuogjoduvvu- 
mak daroiaä dampaiguim luBetuvvujek 
ain sæmma garasvuođain daina mæra. 
vuolaSvadnasin.

Damppa >Borø«, gulai Tønsbergi, 
læ vuogjoduvvum. Mandskapa gagju­
juvvum. Kristiania-dampak »Njaal«, 
»Bossi«, »Øifjeld* ja »Belleville« læk 
vuogjoduvvum. Mandskapak galggek 
læt buokak gagjujuvvum.

Bergen-dampak »Aude ja >Draup_

ner« læk vuogjoduvvum. Buok lnand- 
skapa læ gagjujuvvum.

Krietiansand-damppa »TørrisdaD, 
Tønsberg-đamppa »Trym* ja Hauge- 
sund-dampa »Wiborg* læk vuogjoduv­
vum. Dasa vel okta damppa, »Løkkene, 
læ vuogjoduvvum. Mandskapak galg­
gek læt gagjujuvvum. Mutto dampa 
»Joachim Brinck Lunde vuogjodæme 
bokte læk 7 olbma hævvanam.

*
Soatteforsikringsærvve læ fast gil­

la in tapa manga miljon kruvna ouddi 
dai mai]emu§ vuogjoduvvumi bokte.

Dampak duðšam garrada lke  bokte.
Kristiania damppa »Minde* læ gar- 

radalke bokte duðšam Englanda dava- 
bæle gadde lakka. Mandskapast læk 7 
olbmu hævvanam ja 6 besse heggi.

Englandi læ boattam okta darolaS 
skipa, mi garradalka vuolde læi mas­
sam 2 olbma ja 1 havvadattam.

Galjas »Jarstein« Lillesandast læ 
dusfåam jottem vuolde Leithfjordi. Olb­
muk læk bæssam heggi.

Bergen-damppa »Diana« læmaä fav- 
lest orkanlagan dalke siste ja læi raas- 
sam ovta olbma.

50,000 aibm ogirdde
galggek læt dal mailmesoađe balvva- 
lusast. Englanda, Frankrika ja Tuisk­
landa suittek 10,000 aibmogirdde.

Na gal dat læ juo mađotes stuora 
»lodde-doakke*.

Mailme-soatte.
Rumænien suopates dille.

Dat orro ærabo ja æmbo ðajetæme, 
atte Rumænien sisamannam soađe sisa 
i 3adda buktet ædnami aldsesis ja dam 
alliertaidi dam avke daihe vuoito, masa 
si legje bigjam nuft stuora vuorddag. 
Maidai soatte-likko læ juonalai. Dat 
orro cuovvomen dal centraljamoid soat- 
tevægaid, maid Rumænien vuollaidæd- 
demi guoska. —

Dak tuiskalal generalak, Macken- 
sen ja Falkenhayn, gæk kommanderiba 
Rumænienest, læba ollim okti, ja nuft 
læ ain rum ænalajai dille værranam.

Oaivvegavpug Bukarest galgga læt 
farga centralfamoi giedast. Si valddek 
ollo fangaid ja soattebierggasid.

2 zeppelina
læk fast gieskad vuolasbaöčuj uvvum 
Englandast.

Grækenlandast
muittaluvvu, atte Venizelos radditus 
læ erklærim Bulgariai ja Tuisklandi 
soade.

æra soadaidallam-sajsn
i læk mikkege erinoamaâ ođđasid.

Engelas hospitalskipa vuogjoduvvum.
Dat engelas hospitalskipa »Brita- 

nic« læ vuogjoduvvum Ægæerabest 
guovte tuiskalað itfæravnolašvađnasest. 
1106 olbmu besse heggi, 50 hævva- 
negje. Ollo doaktarak ja buccidivšo- 
dægje nissonak cuvvu mielde.

»Britanic* læi mailme stuoremus 
damppa, 47,000 ton.

Bai gnđnijatt ti juvvum 
sisasadđijegjiđi.

Dast bottek dabalajak bittak 
ruin blađđai, maid mi æp sate sisa- 
valddet, dainago sistdoallo daina 
læ dam lagest, atte dat satta 
ouddanbuktet naggo ja soappa- 
mættom vuoda, nuftgo dat davja 
ouddal læ oidnujuvvum.

Mi aiggop fast vuoUaimærkašet, 
atte min bladde læ ja  galgga læt 
okta r a f h e  d u v v a ,  mi datto 
guoddet rafhe oljolasta sunjuuest, 
gosa dat boatta. — Min bladde i 
læk partialaš, i dat dato dubmit 
ige valddet oase, nuft gukka go 
dat læ bæssamest, mutto viggat 
cuigodet, jos dat darba§uvvu.

Dat guoratallam diti dai gudni- 
jattujuvvum sisasaddijegjidi boatte- 
aiggai.

R e d .

Boallidi.
Mi addep daggobokte dal juo mui- 

totæbmai min rakis doallidi, atte go 
dal fast farga 1»  jakke-molssom, de 
boatta blađđe manggasa dafhost orostet 
oddajage rajest. Daid doallidi, gæk 
ain læk velgolagak jage  19  1 5  oudast, 
jogo olles jage  daihe jakkebæle, §adda 
nuft bladde orostet, mærkaäeđin : jos 
si ođđajakkai æi uccemusak læk mak­
sani sæmma jage  olgus. Daid doah 
lidi, gæk læk velgolagak bladdai jage 
1 9 1 6  oudast, boatta bladde maidai 
boatte jage (1917).

Nuftgo di oaidnebetet, læ dat ord- 
neg aido nuft moft dat læmas ouddal. 
Ja go mi dakkap min bælest maid mi 
sattep duttadattem diti min rakis doal- 
lid, de aiggo dat nubbe bælest maidai 
duttadattet min, go mi bæssap oaidnetr 
atte doallek sin bælest dakkek maid 
si sattek niaksem diti blade vælge.

Mi læp diedostge gitevagak buok 
min doallidi, gæk juokke aiggai doai- 
matek makset blade oudast, nuft atte 
si æi læmaš duSse vælgetaga, mutto 
læk suittani buorren (forskud) sikke 
olles ja bælle jage  oudast.

Rakis samek, lepet buokak viðâal 
doallat dam ovta aidno blade, man di 
jeða adnebetet nuft rakisen, mi vuolle- 
gaivuodain datto boattet din uksalasa 
siskabællai ja adnot dam uceemus saje 
din viesest.

I )  i e  đ e  t  u  s a
mak galggek va4ddujuvvut »Nuortta- 
nastai* maksit 5 evre juokke sadne. 
Daggar diedetusak sisavalddujuvvujek 
gidda golma gærde dam sæmma had- 
dai. Juokkehað, gutte diedetusaid sisa- 
sadde, berre lokkat sanid ja sæmmast 
sisasaddet friamærkaid makson.

Stuoreb diedetusak, mak galggek 
gukkeb aige sisavalddujuvvut, garttek 
halbebun. Dast marjrjel æi valddu- 
juvvu smaveb diedetusak bladdai 
ærebgo maksu, 5 evre sanest, mielde- 
ÖUOWO sæmmast.

„N u o r 11 a n a s t e“ d o a i m a t a s

0  đ đa g  i r  j  e  k !
»BIBALA OAPPO OAMEDOVDO 

BIRRA.« Hadde 25 evre frirnærkak 
ja girje boatta fria poastast. Dam gir- 
jest læ 60 sido.

Darogiel girje »VORE BRØDRE. 
LAPPERNE*, 96 sido ja manga go­
va, mast maidai min miäšon bargid 
govak, maid særvest maidai Lunja
rokke ja »Nuorttanaste* redaktøra 
govva. Dat darogiel girje muittala
Same rniðšou bargo birra Sameædna­
mest aigo rajest dam ragjai. Dam 
girjest gavdnu maidai Sami apostal
Thomas von Westen govva. Hadde
30 evre frirnærkak, fria poastas sad- 
dijuvvum. — Daggar dinggum-brævak 
æi mana portofria poastast. Dinggu 
dallanaga ja čale!

PrenttejuvTura »Nuorttanaste* prentimrak-
kanusast, Korsfjord’aet,


